ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԱՐԱՐԱՏԻ ՄԱՐԶԻ ԱՐՏԱՇԱՏ ՀԱՄԱՅՆՔԻ ԱՎԱԳԱՆՈւ 2022 ԹՎԱԿԱՆԻ ԴԵԿՏԵՄԲԵՐԻ 28-Ի N 294-Ա ՈՐՈՇՄԱՆ ՄԵՋ ՓՈՓՈԽՈւԹՅՈւՆՆԵՐ ԵՎ ԼՐԱՑՈւՄՆԵՐ ԿԱՏԱՐԵԼՈւ ՄԱՍԻՆ» ԱՐՏԱՇԱՏ ՀԱՄԱՅՆՔԻ ԱՎԱԳԱՆՈւ ՈՐՈՇՄԱՆ ՆԱԽԱԳԾԻ ԸՆԴՈւՄԱՆ ԱՆՀՐԱԺԵՇՏՈւԹՅԱՆ ՎԵՐԱԲԵՐՅԱԼ
 «Տեղական ինքնակառավարման մասին» օրենքի 18-րդ հոդվածի 1-ին մասի 28-րդ կետի համաձայն համայնքի ավագանին համայնքի ղեկավարի ներկայացմամբ որոշում է ընդունում աշխատակազմի կառուցվածքը, աշխատողների քանակը, հաստիքացուցակը և պաշտոնային դրույքաչափերը հաստատելու, ինչպես նաև փոփոխելու կամ լրացնելու հարցում համայնքային ծառայության պաշտոնների անվանացանկում համապատասխան փոփոխություններ կամ լրացումներ կատարելու նպատակով Հայաստանի Հանրապետության կառավարության լիազորած պետական կառավարման մարմին դիմելու մասին։ 
Ղեկավարվելով վերոգրյալով, հաշվի առնելով ՀՀ տարածքային կառավարման և ենթակառուցվածքների նախարարի 06.05.2024 թվականի N ԳՍ/15․4/14034-2024 գրությամբ ներկայացված դիտարկումները` Արտաշատ համայնքի ավագանու քննարկմանն է ներկայացվում «Հայաստանի Հանրապետության Արարատի մարզի Արտաշատ համայնքի ավագանու 2022 թվականի դեկտեմբերի 28-ի N 294-Ա որոշման մեջ փոփոխություններ և լրացումներ կատարելու մասին» Արտաշատ համայնքի ավագանու որոշման նախագիծը (այսուհետ՝ Նախագիծ)։
Նախագծի ընդունման արդյունքում Արտաշատի համայնքապետարանի աշխատակազմում (այսուհետ՝ Աշխատակազմ) նախատեսվում է իրականացնել առկա ռեսուրսների տեղաբաշխում և համալրում, ինչը միտված է Աշխատակազմի աշխատանքների արդյունավետության բարձրացմանը  և որակական չափանիշների ապահովմանը։ 
Առաջարկվող նախագծի մշակումը կատարվել է հաշվի առնելով 2022 թվականին արձանագրված խնդիրները և 2023 թվականի մարտահրավերները։ Գնահատվել է անձնակազմի ժամանակին արձագանքելու, արդյունավետ լուծումներ տալու կարողությունները, կատարվել է ռեսուրսների բաշխվածության մանրամասն ուսումնասիրություն և վերլուծություն։ Մասնավորապես․
2022 թվականին Աշխատակազմ է մուտքագրվել թվով 14․645 դիմում և գրություն քաղաքացիներից, իրավաբանական անձանցից, պետական և տարածքային կառավարման, ինչպես նաև վարչարարություն իրականացնող այլ մարմիններից։ 2023 թվականին մուտքագրված գրությունների թիվը կազմել է 17․871 (3․226-ով ավելի կամ 22%)։ 2022-ին պատրաստվել է թվով  4․917 գրություն և տեղեկանք, 2023թ-ին 6․838 գրություն և 3․547 տեղեկանք (5․468-ով ավելի կամ 111%)։
Համայնքի ղեկավարի կողմից 2022թ-ին  ընդունվել է 4․627 որոշում իսկ 2023թ-ին 5․684 (1057-ով ավելի կամ 22,8%)։ 
2023 թվականին համայնքի ղեկավարի կողմից  արձակվել  է 417 կարգադրություն, աշխատակազմի քարտուղարի կողմից արձակվել է 754 հրաման, գումարվել է համայնքի ավագանու 15 նիստ,  ընդունվել է 266 որոշում։ 

Գյուղական բնակավայրերում պատրաստվել և տրամադրվել է 15․356 տեղեկանք։

Կայացել է համայնքային ծառայության թափուր պաշտոնների համալրման 9 և ՀՈԱԿ-ների տնօրենների 3 մրցույթ։
2022 թվականին կազմակերպվել և անց է կացվել թվով 13 իսկ 2023 թվականին թվով 43 հանրային լսում։

Հարկ ենք համարում նշել, որ Արտաշատ համայնքի բնակիչների թիվը ներկա պահին կազմում  է 114․022 անձ։ 2023 թվականի սեպտեմբերի 19-ից հետո Լեռնային Ղարաբաղից բռնի տեղահանման  հետևանքով Արտաշատ համայնքի բնակչության թիվը ավելացել է 4763-ով, որը իր հետ հավելյալ ծանրաբեռնվածություն է առաջացրել։  
Ներկայումս Աշխատակազմը բաղկացած է 319 հաստիքից։
Առաջարկվող փոփոխությունների արդյունքում հաստիքների թիվը նախատեսվում է սահմանել 336 միավոր։ 

Վերը ներկայացված աշխատանքների  կատարման ծավալի գերակշիռ և ժամանակատար մասն ընկած է կենտրոնական աշխատակազմի՝  համայնքային ծառայության 150 պաշտոններից 96 պաշտոն զբաղեցնող անձանց վրա։ Համայնքային ծառայության համալրվող հաստիքները նախատեսված են կենտրոնական աշխատակազմի համար՝ ծանրաբեռնվածությունը թեթևացնելու, քաղաքացիների սպասարկման որակը  բարելավելու, փաստաթղթերի տրամադրումը օրենքով սահմանված ժամկետներում ապահովելու նպատակով։ Համալրումը նախատեսելիս հաշվի է առնվել նաև, որ առաջիկայում սպասվում է քաղաքացիների սպասարկման գրասենյակի (ՔՍԳ) օպերատորների մատուցած ծառայությունների և այնպիսի գործառույթների շրջանակի ընդլայնում, որպիսիք վերապահված են՝ իրավաբանական անձանց պետական ռեգիստրին, անշարժ գույքի կադաստրին, քաղաքացիական կացության ակտերի գրանցման մարմնին, ՀՀ արտաքին գործերի նախարարությանը, ՀՀ ոստիկանությանը և միգրացիոն պետական ծառայությանը։ Նշված ծառայությունների մասով վերապահված գործառույթները իրականացնելու համար անհրաժեշտ է առնվազն 3 (երեք) առաջատար մասնագետ, որոնք  պետք է առանձնացվեն աշխատակազմի ստորաբաժանումներից, անցնեն համապատասխան վերապատրաստում և ծառայություններ մատուցեն քաղաքացիների սպասարկման գրասենյակում (ՔՍԳ)։
Հաշվի առնելով վերը շարադրված ցուցանիշները և հանգամանքները, ներկայացված Նախագծով առաջարկվում է աշխատակազմի կառուցվածքային ստորաբաժանումները, որոնց գործունեությունը առանցքային է և աշխատանքները գերծանրաբեռնված՝ համալրել հետևյալ հաստիքային միավորներով․
Մասնավորապես․
1․Աշխատակազմի՝ կառուցվածքային ստորաբաժանումների մեջ չներառված առաջատար մասնագետների պաշտոնների հաստիքային միավորը համալրել 1 (մեկ) միավորով։ Մասնագետի ներգրավումը պայմանավորված է Աշխատակազմին վերապահված գործառույթների բազմազանությամբ, մատուցվող ծառայությունների նկատմամբ հսկողություն իրականացնելու, ինչպես նաև առանձին գործառույթների  պատշաճ իրականացումն ապահովելու անհրաժեշտությամբ․
2․  Աշխատակազմի՝ քաղաքաշինության և հողաշինության բաժինը  համալրել գլխավոր մասնագետի 1 (մեկ) և առաջատար մասնագետի 3 (երեք) հաստիքային միավորով։ Համալրման համար  հիմք են հանդիսացել հետևյալ ցուցանիշները․ 

1) 2023 թվականի ընթացքում համայնքապետարանի աշխատակազմի քաղաքաշինության և հողաշինության բաժին է հասցեագրվել շուրջ 3940 դիմում և գրություն, սահմանված կարգով կազմվել են հողաշինական շուրջ 80 գործ և ուղարկվել  պետական լիազոր մարմիններ` հողամասի նպատակային և գործառնական նշանակության փոփոխությունների համար։ Օրենքով սահմանված ընթացակարգով տրամադրվել է 509 միավոր ճարտարապետահատակագծային առաջադրանք (նախագծման թույլտվություն), 387 միավոր շինարարության թույլտվություն՝ այդ թվում սուբվենցիոն ծրագրերի իրականացման շրջանակներում,  91 միավոր ավարտական ակտ  (շահագործման թույլտվությամբ) և 29 միավոր քանդման թույլտվություն: 
2) Կազմվել, մշակվել են քաղաքաշինության և հողաշինության բնագավառին վերաբերող շուրջ 140 ավագանու որոշման նախագծեր։

3) Քաղաքաշինական նորմերին և օրենսդրության պահանջներին համապատասխան մշակվել են համայնքի ղեկավարի որոշման 3700 նախագիծ, որից 1379-ը անշարժ գույքին հասցե տրամադրելու մասին, 400-ը անշարժ գույքի նպատակային և գործառնական նշանակության փոփոխության վերաբերյալ։

4) Աշխատանքներ են տարվել քաղաքացիներին պատկանող անշարժ գույքերի նպատակային նշանակության օգտագործման ուղղությամբ։ Կազմվել են թվով 5 արձանագրություններ անշարժ գույքի ոչ նպատակային օգտագործման ուղղությամբ, որի նկատմամբ իրականացվել է վարչարարություն։
5) Քաղաքաշինական նորմերին և օրենսդրության պահանջներին համապատասխան, համայնքի տարածքում իրականացվել է շինարարական աշխատանքների որակի հսկողություն: Իրականացվել են համայնքի գյուղատնտեսական նշանակության հողամասերի հաշվառման, քարտեզագրման և սահմանազատման աշխատանքներ:

6) Կազմվել է հողերի կառավարման ամենամյա ծրագիրը: Իրականացվել է համայնքի վարչական սահմաններում գտնվող հողամասերի ընթացիկ հաշվառում, ցամաքային տարածքի ծածկույթի ընթացիկ դասակարգում, կազմվել է համայնքի հողային հաշվեկշիռը:

7) Քաղաքաշինության և հողաշինության բաժնի աշխատակիցների կողմից կազմվել են 155 ինքնակամ շինությունների օրինականացման համայնքի ղեկավարի որոշման նախագծեր, որոնց հիման վրա կայացվել են համապատասխան որոշումներ։ Լայնածավալ աշխատանքներ են տարվել քաղաքացիների կողմից մինչև 2021 թվականը ինքնակամ կառուցված շինությունների պարտադիր հաշվառման համար։ Ամենօրյա ռեժիմով աշխատանքներ են տարվում ինքնակամ շինարարության կանխարգելման ուղղությամբ։ 

8) Նորմատիվ իրավական ակտերով սահմանված կարգով իրականացվել է համայնքի քաղաքաշինական կադաստրի վարումը։ Օրենքով սահմանված դեպքերում և կարգով իրականացվել է համայնքի բնակչությանը միջավայրի ծրագրվող քաղաքաշինական փոփոխությունների մասին իրազեկում։
9) Կանխարգելվել ու կասեցվել է ինքնակամ շինարարության 18 դեպք և օրենքով սահմանված կարգով ապահովվել է դրանց հետևանքների վերացումը։ Օրենքով սահմանված կարգով վերահսկողություն է իրականացվել համայնքի վարչական սահմաններում գտնվող հողերի նպատակային օգտագործման, հողօգտագործողների կողմից հողային օրենսդրության պահանջների պահպանման նկատմամբ։
10) Կանխարգելվել և կասեցվել է ապօրինի հողօգտագործման (հողազավթման) դեպքեր։ Ինքնակամ շինարարության և ապօրինի հողօգտագործման կանխարգելման ու կասեցման դեպքերի և դրանց հետևանքների վերացման վերաբերյալ կազմվել են թվով 29 արձանագրություններ, որի հիման վրա իրականացվել է վարչարարություն։
11) Բաժնի աշխատակիցներն ընդգրկված են սուբվենցիոն ծրագրի ինչպես նախագծանախահաշվային փաստաթղթերի ձեռքբերման, այնպես էլ շինարարական աշխատանքների իրականացման պատասխանատու ստորաբաժանումներում, որն իր հերթին պահանջում է լրացուցիչ ռեսուրսներ և աշխատանքներ։ Քանի որ անհրաժեշտ է ամենօրյա ռեժիմով իրականացնել շինարարական աշխատանքների որակի վերահսկողություն։ Նախագծանախահաշվային փաստաթղթերի ձեռքբերման ժամանակ ատորաբաժանման աշխատակիցները ակտիվ աշխատանքներ են իրականացրել համայնքի բնակավայրերի վարչական ղեկավարների հետ՝ տեղում դիտարկումներ անելով նախատեսվող (ծրագրվող) վերանորոգվող, կառուցվող, նորոգվող տարածքներում։ Առաջարկություններ են արվել նրանց առաջնահերթության, կարևորության անհրաժեշտության համար։ 2024 թվականին ՀՀ համայնքների սոցիալ-տնտեսական ենթակառուցվածքների զարգացմանն ուղղված սուբվենցիոն ծրագրերի շրջանակներում Արարատի մարզի Արտաշատ համայնքն ընդգրկվել 4 սուբվենցիոն ծրագրերում`

12) Համահայկական օլիմպիական խաղերով պայմանավորված՝ վերանորոգվել է Արտաշատ        համայնքի Արտաշատ քաղաքի Օգոստոսի 23-ի փողոց 101 հասցեում գտնվող «Արտաշատ քաղաքի մանկապատանեկան համալիր մարզադպրոցը»։ Բաժնի աշխատակիցները վերը նշված ծրագրի իրականացման շրջանակներում ևս ընդգրկված են եղել ինչպես նախագծանախահաշվային փաստաթղթերի ձեռքբերման, այնպես էլ շինարարական աշխատանքների իրականացման պատասխանատու ստորաբաժանումներում։ 
Բաժնի աշխատակիցների կողմից ավարտած շինարարական օբյեկտներում ստուգվել են համապատասխանելիությունը, կառուցված շինության (շինությունների), հաստատված քաղաքաշինական փաստաթղթերի և որակավորման վկայական ունեցող անձի կողմից կազմված չափագրման փաթեթի հետ։ 
Հաշվի առնելով ներկայացված աշխատանքների ծավալը՝ անհրաժեշտություն է առաջացել բաժինը համալրել 4 մասնագետով։
3․Աշխատակազմի՝ կոմունալ տնտեսության, գույքի կառավարման, տրանսպորտի և համատիրությունների աշխատանքների համակարգման բաժինը համալրել առաջատար մասնագետի 2 (երկու) հաստիքային միավորով:

1) 2023 թվականի ընթացքում բաժին մուտք է եղել 3985 գրություն, տրամադրվել է 2547 տեղեկանք: Շարունակվել են համայնքի բազմաբնակարան բնակելի շենքերի առանձին հանգույցների՝ տանիքների, ջրամատակարարման և ջրահեռացման ներքին ցանցերի, մուտքերի դռների նորոգման, նոր դռների տեղադրման,  աստիճանավանդակների, նրանց բազրիքների վերականգնման և վերանորոգման աշխատանքները, մասնավորապես Արտաշատ համայնքի բազմաբնակարան բնակելի շենքերի մուտքերում տեղադրվել են թվով 87 նոր դռներ, վերանորոգվել և տեղադրվել են 52 պատուհան և 15 դռներ, թվով 7 բազմաբնակարան բնակելի շենքերում կառուցվել են աստիճանավանդակներ և 23 մուտքերի ճաղավանդակներ, թվով 15 բազմաբնակարան բնակելի շենքերում իրականացվել են տանիքի մասնակի վերանորոգման աշխատանքներ, թվով 32 բազմաբնակարան բնակելի շենքերում վերանորոգվել են ջրահեռացման և ջրամատակարարման համակարգերը: Թվով 25 բազմաբնակարան բնակելի շենքերի նկուղներն  ամբողջությամբ մաքրվել են աղբից:
2) 2023 թվականի ընթացքում հետևողական աշխատանք է տարվել համայնքի տարածքում նոր հիմնված, վերականգնված ու վերանորոգված հանգստի գոտիների պահպանման ուղղությամբ: Այդ բոլոր տարածքներն ընդգրկված են քաղաքի կանաչապատման, բարեկարգման, ծաղկապատման տարածքների ցանկում, և առանձնացվել են ֆինանսական միջոցներ՝ դրանց պահպանման համար: Տնկվել են ծառեր, թփեր և ծաղիկներ: Արտաշատ համայնքի քաղաքային լճի հատակը մաքրվել է տիղմից, տեղադրվել է նոր պոմպ, կատարվել են հարդարման աշխատանքներ:
3) 2023 թվականին քաղաքում և գյուղական բնակավայրերում իրականացվել են սանմաքրման լայնածավալ շաբաթօրյակներ, որոնց արդյունքում մաքրվել և պատշաճ տեսքի են բերվել հանրային օգտագործման տարածքները՝ այգիներն ու պուրակները, հասարակական կառույցների և ճանապարհների հարակից գոտիները, ինչպես նաև  համայնքի բազմաբնակարան բնակելի շենքերի բակերը, փողոցները, համայնքի վարչական բնակավայրերի փողոցները և մուտքերը: Գործընթացին ներգրավվել են  համայնքապետարանի աշխատակազմը, «Արտաշատ-կոմունալ սպասարկում» և «Բարեկարգ Արտաշատ» ՀՈԱԿ-ների աշխատակիցներ: Օգտագործվել է հատուկ տեխնիկա, որով կազմակերպվել է աղբի և թափոնների բարձումն ու տեղափոխումը աղբավայր: Իրականացվել են Արտաշատ համայնքի Արտաշատ քաղաքի թիվ 2 և թիվ 3 գերեզմանատների ճանապարհների մաքրման և հարդարման աշխատանքներ:
4) Երևան-Երասխ մայրուղու  ասֆալտապատման աշխատանքների արդյունքում երթևեկելի ճանապարհահատվածից հեռացված մանրահատիկ աղացած ասֆալտի շերտից թվով 32 մեքենա տեղափոխվել է Արտաշատ համայնքի Արտաշատ քաղաքի բնակելի փողոցների հատվածներ, և կատարվել են հարթեցման աշխատանքներ: Ինչպես նաև թվով 93 մեքենա մանրահատիկ աղացած ասֆալտ է տեղափոխվել Արտաշատ համայնքի 36 գյուղական բնակավայրեր: Հարթեցվել են գյուղական բնակավայրերի փողոցները, մուտքերը և գերեզմանատների ճանապարհները: 
5) 2023 թվականի ընթացքում Արտաշատ համայնքում իրականացվել են ճանապարհային երթևեկության գծանշման աշխատանքներ: 

6) 2023 թվականին սուբվենցիոն ծրագրերի շրջանակներում ավարտին են հասցվել համայնքի թվով 12 բազմաբնակարան բնակելի շենքերի տանիքների կառուցման աշխատանքները: Վերակառուցվել և ընդլայնվել է համայնքի արտաքին լուսավորության ցանցը: Համայնքի գլխավոր փողոցների լուսատուները փոխարինվել և վերազինվել են նոր LED լուսատուներով. Արտաշատ քաղաքում՝ 700, գյուղական բնակավայրերում՝ 1200 հատ: 
7) Համայնքապետարանում ստեղծվել են գույքագրման կենտրոնական և աշխատանքային հանձնաժողովներ՝ համայնքում պարտադիր գույքագրում անցկացնելու համար: Պարտադիր գույքագրում իրականացվում են Արտաշատ համայնքի Արտաշատ քաղաքում, ինչպես նաև թվով 37 գյուղական բնակավայրերում և թվով 49 ՀՈԱԿ-ներում: 
Բաժնի աշխատակիցներն ակտիվ մասնակցություն են ունեցել վերը նշված աշխատանքների իրականացման, փաստաթղթաշրջանառության կազմակերպման, ինչպես նաև վերահսկման աշխատանքներում։ Հաշվի առնելով բաժնի ծանրաբեռնվածությունը սպասարկման ոլորտում՝ աղբահանության, ջրամատակարարման և ջրահեռացման, տանիքների հիմնովին նորոգման և վերանորոգման, ինտերնետային մալուխների ապամոնտաժման և անցկացման, ճանապարհային լուսավորության գործարկման բնագավառների աշխատանքների հետ կապված, հայտնում ենք, որ աշխատակիցների թվաքանակը չի բավականացնում գույքագրման աշխատանքները ճիշտ ժամանակին, որակով և օրենքին համապատասխան իրականացնելու համար, ուստի անհրաժեշտություն է առաջացել բաժինը համալրել ևս երկու մասնագետով։        

4․Աշխատակազմի՝ սոցիալական աջակցության և առողջապահության բաժինը  համալրել առաջատար մասնագետի 2 (երկու) և կրճատել առաջին կարգի մասնագետի (ծածկագիր 3․2-15) 1 (մեկ),  երկրորդ կարգի մասնագետի (ծածկագիր 3․3-14) 1 (մեկ) հաստիքային միավորով․
1) Արտաշատ համայնքի թվով 1101 սոց. անապահով քաղաքացիներին համայնքի բյուջեից դրամական օգնություն հատկացնելու համար կազմվել են Արտաշատ համայնքի սոցիալական աջակցության վերաբերյալ կամավոր խնդիրների լուծման նպատակով սոցիալապես անապահով ընտանիքներին աջակցություն ցուցաբերելու գործընթացն ապահովող ժամանակավոր հանձնաժողովի եզրակացություններ:
2) Նշված ժամանակահատվածում ՍԱԱ բաժինը ստացել է թվով 2255 հանձնարարականներ:

3) Բաժնի աշխատակիցների կողմից նախապատրաստվել են Արտաշատ համայնքի սոց. անապահով քաղաքացիներին համայնքի բյուջեից դրամական օգնություն հատկացնելու նպատակով դրամական օգնություն հատկացնելու մասին Արտաշատ համայնքի ղեկավարի թվով 132 որոշումների նախագծեր:

4) Տարվել են աշխատանքներ տարբեր գերատեսչությունների հետ, կազմվել և ուղարկվել գրություններ: 

5) Բաժնի աշխատակիցների կողմից նախապատրաստվել են Արտաշատ համայնքի ավագանու թվով 3 որոշումների նախագծեր Արտաշատ համայնքի թվով 8 կյանքի դժվարին իրավիճակում հայտնված ընտանիքներին դրամական օգնություն հատկացնելու նպատակով:

6) Թվով 17 սոց.անապահով ընտանիքներին հատկացվել է սգո պարագաներ։

7) Թվով 73 սոցիալապես անապահով քաղաքացիների տրամադրվել է պետ.պատվերի միջնորդագրեր։
8) Կատարվել են թվով 922 տնայցեր՝ համայնքապետարան դիմած քաղաքացիների  սոցիալական վիճակի ուսումնասիրության նպատակով։ 

9) «Մանկական զարգացման հիմնադրամ»-ի հետ համագործակցության արդյունքում 2020 թվականին ԼՂ-ից բռնի տեղահանված և Արտաշատ համայնքում փաստացի բնակվող թվով 4 կին անցել է մասնագիտական ուսուցում և ծրագրի ավարտին ստացել աշխատանքային գործիքներ: 
10) Կատարվել է 2023 թվականին ԼՂ-ից բռնի տեղահանված և Արտաշատ համայնքում փաստացի բնակվող մեր հայրենակիցների տվյալների ամենօրյա հաշվառում, էլեկտրոնային գրանցամատյանի կազմում: Նշված ժամանակահատվածում Արտաշատ համայքնում հաշվառվել են 2023 թվականին ԼՂ-ից բռնի տեղահանված թվով 6656 անձինք, որոնցից այս պահին փաստացի բնակվում են 4763-ը: 

11) 2023 թվականին ԼՂ-ից բռնի տեղահանված, Արտաշատ համայնքում փաստացի բնակվող արցախահայերին, որպես սոցիալական աջակցություն, հատկացվել է տաք սնունդ, չոր սննդի փաթեթներ, հագուստ, կոշիկ, հիգիենայի, անկողնային և կենցաղային պարագաներ, կենցաղային տեխնիկա, դեղորայք, դրամական միջոցներ և սուպերմարկետներից գնումներ կատարելու համար վաուչերներ: ՍԱԱ բաժնի աշխատակիցների կողմից բարեգործական օգնությունների բաշխումը շարունակվում է մինչ օրս: 

12) Բաշխված օգնությունների վերաբերյալ հաշվետվությունները յուրաքանչյուր շաբաթ ուղարկվում են ՀՀ Արարատի մարզպետի աշխատակազմ, ինչպես նաև յուրաքանչյուր շաբաթ ճշտվում և ուղարկվում է ՀՀ Արարատի մարզպետի աշխատակազմ՝ ԼՂ-ից բռնի տեղահանված և Արտաշատ համայնքում փաստացի բնակվող բնակչության թվերի վերաբերյալ տեղեկատվությունը: 

13) 2023 թվականին ԼՂ-ից բռնի տեղահանված և Արտաշատ համայնքում փաստացի բնակվող մեր հայրենակիցների փաստացի բնակության վայրի տվյալները ճշտելու և կարիքների գնահատման նպատակով կատարվել են շուրջ 45 տնայցեր, սակայն, ՍԱԱ բաժնի աշխատակիցների քանակի սահմանափակ լինելու պատճառով այցերն արվում են խիստ անհրաժեշտությունից ելնելով, ինչն էլ դժգոհություն է առաջացնում մեր համայնքում բնակվող տեղահանված բնակչության շրջանում:

14) Hay-Med բժշկական միության հետ համատեղ աշխատանքների արդյունքում բազմաթիվ արցախահայեր և համայնքի բնակիչներ անցել են անվճար բուժզննում, ստացել դրամական աջակցություն և կենցաղային տեխնիկա: Այդ աշխատանքներն արդյունավետ և որակյալ կազմակերպելու նպատակով ընդգրկվել են նաև ՍԱԱ բաժնի աշխատակիցներ (կազմվել են շահառուների ցուցակները՝ ելնելով խոցելիությունից, բաժնի մասնագետի անմիջական ուղեկցությամբ կատարվել են տնայցեր):

15) Համագործակցել ենք «Արտաշատ Լայոնս քլաբ ինտերնեյշնլ» բարեգործական հասարակական կազմակերպության հետ, որի արդյունքում մեր համայնքի թվով 5 խիստ կարիքավոր տեսողության խնդիրներ ունեցող քաղաքացիներին աչքի անվճար վիրահատություններ են կատարվել: 

16) Առավել հասցեական օգնություն ցուցաբերելու նպատակով կատարվում են ԼՂ-ից բռնի տեղահանված մեր հայրենակիցների տվյալների ճշտում, ցուցակների կազմում ըստ սոցիալական խմբերի (հաշմանդամություն ունեցող անձինք, զոհվածների ընտանիքներ, բազմազավակ ընտանիքներ և այլն): Տվյալների ճշտում և ցուցակների կազմում պարբերաբար կատարվում է նաև համայնքի բնակիչների շրջանում: 
Հաշվի առնելով Հայաստանի Հանրապետության խոշորացված ամենամեծ՝ Արտաշատ համայնքի մեծաթիվ բնակչությունը (ներառյալ ԼՂ-ից բռնի տեղահանվածները), ՍԱԱ բաժնի աշխատանքի մեծ ծավալը, անհրաժեշտություն է առաջացել ՍԱԱ բաժնի աշխատանքներն ավելի արդյունավետ,  ինչպես նաև արագ արձագանքելու կարողություններն առավել համակարգված դարձնելու նպատակով բաժինը համալրել ավելի բարձր կարգի՝ առաջատար մասնագետի 2 հաստիքային միավորով, միաժամանակ կրճատելով առաջին և երկրորդ կարգի մասնագետների 2 հաստիքային միավորը: Բաժնի՝ ավելի բարձր կարգի մասնագետներով համալրումը նախատեսվել է հաշվի առնելով մասնագետների՝ առավել խոցելի և զգայուն սոցիալական խմբերին սոցիալական ծառայություններ և աջակցություն տրամադրելու նրբություններն ու առանձնահատկությունները, սոցիալական աշխատողին ներկայացվող, օրենքով սահմանված որակավորման պահանջները, գիտելիքների, կարողությունների և հմտությունների  ընդհանրական պահանջները։ 
5․ Աշխատակազմի՝ գյուղատնտեսության և բնապահպանության բաժինը  համալրել առաջատար մասնագետի 2 (երկու) և առաջին կարգի մասնագետի 1 (մեկ) հաստիքային միավորով։ Համալրման համար հիմք է հանդիսացել 2023 թվականին արձանագրված հետևյալ ցուցանիշները․
1) Քաղաքացիներից դիմումների ընդունում և ուսումնասիրություն - շուրջ 1000 դիմում․
2) Պահանջվող տեղեկանքների (բուսաբուծություն, անասնապահություն) կազմում և տրամադրում - շուրջ 200 տեղեկանք․
3) Հողատեսքերի փոփոխման (ցածրարժեքից բարձրարժեք) և տեղեկանքների տրամադրման դիմումներին ընթացք տալու նպատակով հողամասերի տեղազննություն - շուրջ 50 տեղազննություն․
4) Հողատեսքերի փոփոխման (բարձրարժեքից ցածրարժեք) դիմումներին ընթացք տալու նպատակով մարզպետարանի համապատասխան հանձնաժողովի հետ հողամասերի տեղազննություն - շուրջ 100 տեղազննություն․
5) Հողատեսքերի փոփոխման (ցածրարժեքից բարձրարժեք, բարձրարժեքից ցածրարժեք)՝ համայնքի ղեկավարի որոշումների նախագծերի կազմում - շուրջ 350 որոշման նախագիծ․
6) Գյուղատնտեսական նշանակության հողամասերի (նորատունկ)՝ անշարժ գույքի հարկից ազատման արտոնության՝ համայնքի ղեկավարի կարգադրությունների նախագծերի կազմում - շուրջ 20 կարգադրության նախագիծ․
7) Գյուղատնտեսական նշանակության հողամասերի՝ համայնքի էլեկտրոնային քարտեզում ուղղումներ կատարելու՝ համայնքի ղեկավարի գրությունների կազմում - շուրջ 300 գրություն․
8) Գյուղատնտեսական նշանակության հողամասերի օտարման և վարձակալության, ինչպես նաև այլ օրակարգային հարցերի՝ համայնքի ավագանու որոշումների նախագծերի կազմում - շուրջ 50 որոշման նախագիծ․
9) Աճուրդային և մրցութային հանձնաժողովների կազմում մասնակցություն․
10) Կայացած աճուրդների և մրցույթների՝ քաղաքացիների հետ կնքվող պայմանագրերի համար պահանջվող փաստաթղթերի հավաքում և պայմանագրերի կազմում - շուրջ 70 պայմանագիր․
11)  Համայնքային սեփականություն հանդիսացող, վարձակալության տրամադրված գյուղատնտեսական հողամասերի՝ ըստ նպատակային նշանակության օգտագործելու ուղված վերահսկողական միջոցառումների իրականացում․
12) Անասնապահների կողմից համայնքային և պետական սեփականություն հանդիսացող արոտավայրերը օգտագործման տրամադրելու պայմանագրերի համար անհրաժեշտ փաստաթղթերի հավաքում, ուսումնասիրություն և պայմանագրերի կազմում - շուրջ 15 պայմանագիր․
13) Սահմանապահ գոտի մուտք գործելու անցագրերի համար պահանջվող փաստաթղթերի ուսումնասիրություն, կազմում և տրամադրում․
14) Վիճակագրական տվյալների հավաքում և տրամադրում պետական կառույցներին․
15) Հատման ենթակա ծառերի ուսումնասիրություն, եզրակացությունների կազմում և թույլտվությունների տրամադրում - շուրջ 15 թույլտվություն․
16) Շրջակա միջավայրի վրա ազդեցություն թողնող գործունեության վերաբերյալ հանրային քննարկումների կազմակերպում և անցկացում - շուրջ 15 քննարկում․
17) Ոռոգման համակարգերի հետ կապված խնդիրների ուսումնասիրություն․
18) Հողամասերի սահմանային վեճերի հետ կապված խնդիրների ուսումնասիրություն․
19) Մասնակցություն համայնքի կանաչապատման ծրագրերի իրականացմանը․
20) Մասնակցություն համայնքի դաշտամիջյան ճանապարհների բարեկարգման ծրագրերի իրականացմանը․
21) Աջակցություն հակակարկտային կայանների գործարկման գործընթացին․
Գյուղմթերքների մթերման ժամանակ աջակցության և վերահսկողական միջոցառումների իրականացում, անմիջական ներկայություն մթերման գործընթացին:
Նշված աշխատանքները ճիշտ ժամանակին, որակով և օրենքին համապատասխան իրականացնելու համար անհրաժեշտություն է առաջացել բաժինը համալրել ևս երեք մասնագետով։
6․Հաշվի առնելով «Տեղական ինքնակառավարման մասին» օրենքի՝ համայնքի գլխավոր ճարտարապետի մասին 58-րդ հոդվածի ուժը կորցրած ճանաչվելու հանգամանքը, կրճատել Արտաշատ համայնքի գլխավոր ճարտարապետի հաստիքային միավորը․
7․ Աշխատակազմի՝ քաղաքացիական աշխատանք իրականացնող անձնակազմի օպերատոր-հաշվետարի 37 հաստիքը անվանափոխել «ցրիչ» անվամբ։ Նշված փոփոխության համար հիմք է հանդիսացել ՀՀ տարածքային կառավարման և ենթակառուցվածքների նախարարության «Համայնքապետարանի աշխատակազմի հաստիքացուցակի կազմման, կառուցվածքի հաստատման, պաշտոնային դրույքաչափերի համամասնության սահմանման» մեթոդական ուղեցույցը, ըստ որի՝ բնակավայրերում օպերատորների հաստիքները անհրաժեշտ է նախատեսել որպես համայնքային ծառայության պաշտոններ, քանի որ նրանց կողմից իրականացվող գործառույթները մասնագիտական բնույթ են կրում։ Հաշվի առնելով այն հանգամանքը, որ Արտաշատ համայնքի 37 բնակավայրերում նշված մասնագիտական աշխատանքներն իրականացվում են համայնքային ծառայության երկրորդ կարգի մասնագետների կողմից, ուստի նշված  փոփոխությունը կատարելու անհրաժեշտություն չի առաջանում։  Առավել նպատակահարմար է փոխել հաստիքի անվանումը կատարած գործառույթներին համապատասխան՝ «ցրիչ»։ 
8․ Աշխատակազմի քաղաքացիական աշխատանք իրականացնող անձնակազմում նախատեսել՝ կազմակերպիչ (համակարգող) 5 (հինգ), արխիվավար 2 (երկու) և համակարգչային սարքերի սպասարկման տեխնիկ 1 (մեկ) հաստիքային միավորներ։

1) Կազմակերպչի կողմից կատարվելիք աշխատանքը և պարտականությունների համառոտ շրջանակն է՝ հանձնարարված աշխատանքների կազմակերպումը, խնդիրների վերհանումն ու արձանագրումը, հսկողությունը համապատասխան խնդիրների լուծման նկատմամբ, իրականացվող աշխատանքների ընթացքի, որակի, ժամկետների վերաբերյալ պարբերական զեկույցների, հաշվետվությունների, վերլուծությունների կազմումը և ներկայացումը համայնքի ղեկավարին և աշխատակազմի քարտուղարին, շրջայցերի իրականացումը, քաղաքացիների խմբերի հետ հանդիպումները, համայնքապետարանի և համայնքի բնակիչների մշտական կապի և փոխգործունեության ապահովումը և այլն։ 
2) Նկատի ունենալով «Համայնքային արխիվ ՀՈԱԿ» ստեղծելու ոչ նպատակահարմարությունը՝ արխիվավարի ներգրավումը հնարավորություն կտա ապահովել ՀՀ օրենսդրությամբ համայնքի ղեկավարին և աշխատակազմի քարտուղարին վերապահված լիազորությունների արդյունավետ իրականացման կարևոր բաղադրիչ հանդիսացող արխիվային գործի վարման բնագավառի գործառույթների իրականացումը և պատշաճ կազմակերպումը։ Համայնքապետարանի աշխատակազմի արխիվային գործի կազմակերպման և վարման պարագայում առաջնահերթ կկատարվի միավորված (գյուղական) համայնքներից արխիվային փաստաթղթերի ընդունում, ընդհանուր արխիվային փաստաթղթերի հաշվառում, պահպանություն և օգտագործում՝ մինչև համայնքային սեփականություն համարվող արխիվային փաստաթղթերի սեփականության իրավունքի փոխանցումը պետական սեփականության, ինչպես նաև պահպանության ոչ ենթակա գործերի ոչնչացում (կարգավորում)։ 
Գործընթացի կարգավորումը հնարավորություն  կտա  կատարելու համայնքի ավագանու «Տեղական տուրքեր և վճարներ սահմանելու մասին» որոշմամբ քաղաքացիներին, իրավաբանական անձանց, վարչական մարմիններին արխիվային փաստաթղթերի և տեղեկատվության տրամադրման համար նախատեսված վճարների գանձում, որը իր հերթին հավելյալ եկամուտներ կապահովի համայնքային բյուջե։  
3) Համակարգչային սպասարկում իրականացնողի ներգրավման նպատակն է ապահովել համայնքապետարանի, ներառյալ 37 գյուղական բնակավայրերի համակարգչային տեխնիկայի ծրագրային  և տեխնիկական սպասարկումը, նորոգումը,  որի արդյունքում կապահովվի համակարգչային սարքավորումների անխափան աշխատանքը։
Ընդհանուր առմամբ նախագծով առաջարկվում է Աշխատակազմը կրճատել 3 (երեք) հաստիքային միավորով և համալրել 20 (քսան) նոր հաստիքային միավորով։ Համալրումը կազմում է 17 հաստիքային միավոր։
Ներկայացված նախագծի ընդունման արդյունքում ակնկալվում է ապահովել Աշխատակազմի աշխատանքների բնականոն և շարունակական ընթացքը, ինչպես նաև համայնքի բնակիչներին մատուցվող ծառայությունների որակն ու  մատչելիությունը։ 
